
Annotatsiya. Mazkur maqolada noosfera va barqaror rivojlanish paradigmasining falsafiy-metodologik asoslari
haqida so‘z boradi. Shu o‘rinda noosfera to‘g'risidagi ta'limotlarning shakllanishiga ijtimoiy-siyosiy, iqtisodiy
shart-sharoitlar, albatta o‘zining muhim ta’sirini o‘tkazganligi, ushbu konsepsiyalarning vujudga kelishida o‘sha
davr dunyogqarashi va tabiiy-ilmiy fanlar rivoji ham alohida o‘rin tutganligini hisobga olishimiz lozim. Mazkur
masalalar doirasida barqaror rivojlanish paradigmasini tizimli ravishda tadqiq qilish lozim.

Kirish. Noosferani vujudga kelishi Homo sapiens miya faoliyati natijasi sifatida unda
xotira, rivojlangan nutq va mehnat bilan bog‘liq faoliyat jarayonida ijtimoiylashib bordi. Inson
va insoniyat jamiyati yuzaga Kkelishi va rivojlanishi bilan biosfera qonuniyatli suratda
Noosferaga o‘tadi, chunki, insoniyat tabiat qonunlarini egallab va texnikani rivojlantirib,
tabiatni o'z ehtiyojlariga muvofiq ravishda tobora ko‘proq o‘zlashtirib boradi. Noosfera
insonning kosmosga chiqishi va planetaning bag'riga kirib borishi hisobiga uzluksiz
kengayishga moyilligi ilk fan kurtaklarining paydo bo‘lishi va faoliyat sohasi sifatida ajralib
chiqishi va fanning texnikaga tatbiq etilishi bilan bog‘liq. Shu o‘rinda N.N.Moiseev “Noosfera
tushunchasida tabiat taraqqiyoti mantig‘ini, Yerning ustki qobig‘ida uning kelajagini ko‘rish
mumkin”

Adabiyotlar tahlili va metodologiya. «Noosfera» tushunchasi grek tilidan olingan —
noos “aql” degan ma’noni anglatadi. Shunday qilib etimologik jihatdan noosfera - aql doirasiga
oid tushunchadir. Bu tushuncha fransuz faylasufi Eduard Lerua (1870-1954) va Per Teyyar de
Sharden (1881-1955)lar tomonidan XX asrning 20-yillarida taklif etilgan va ishlab chiqilgan.
1927-yili bir vaqtning ozida Leruaning «Mafkuraviy talab va evolyutsiya fakti» va Shardenning
«Ilohiy muhit» nomli kitoblari nashr etildi, aynan shu asarlarda noosfera falsafiy ta’limotiga
asos solindi. Uning mohiyatini Lerua shunday talqin etdi: «Ong borgan sari erkin va toza bo‘la
boradi va oliy darajada shakllangan ong yaratiladi - ruhiyat (duxovnost) shunchalik oliy
darajaga yetadiki unda kapalak qo‘girchoqdan ajralishga intilgandek noosfera ham
biosferadan ajralishga intiladi»[1].

Boshqa so‘z bilan aytganda, insoniyat evolyutsiyasi ma’lum bir vaqtgacha biosfera
doirasida amalga oshadi. Lerua biosfera va noosferalarni xitoy devori bilan bir-biridan
ajratmaydi: “ko‘pchilik xollarda ular bir -biriga aralashib ketadi, ikkinchisi birinchisining qayta
yaralganidir»[2]. Lekin sekin-asta shunday holat vujudga keladiki, insonning to‘xtovsiz
o‘zgaruvchi rivojlanuvchi ongi chegarali va cheklangan biosferaga sig‘'may qoladi. U «insoniy,
tafakkur qiluvchi, o’z mohiyatiga ko‘ra fikr” ning yangi bir holatini noosferani vujudga keltiradi.

Teyyar de Sharden noosfera ta’limotini yanada rivojlantirdi. Uni aytishicha, taraqqiyot
biosfera doirasi bilangina chegaralanmaydi. Sharden postulatlaridan biri shuki, dunyoda
hamma narsa uzluksiz ravishda murakkablashadi va rivojlanadi. U dunyoning uzluksiz
taraqqiyotining to‘rt bosqichini ishlab chiqdi: a) hayotdan avval; b) hayot; v) fikr; g) hayotdan
oliylik[3]. «Fikr» stadiyasi inson paydo bo‘lishi bilan xarakterlanadi, u psixik va ruhiy
energiyani quyuqlashtiradi, jamlaydi va noosferani yaratadi. Sharden konsepsiyasining
xususiyati shundan iboratki, u ilmiy tafakkurni diniy e’tiqod bilan sintez qilishga harakat qilgan.
Aynan shundan kelib chiggan xolda to‘rtinchi stadiya («hayotdan oliylik») kelib chiggan, unda
inson ongidan oliyroq substansiya, ya'ni xudo tushunilgan. Yaratuvchi deb «Omega nuqtasi» —
Gegelning absolyut haqiqat haqidagi g‘oyasiga yaqin bo‘lgan tushuncha e’lon qilinadi. Sharden
fikricha, barcha narsalar shunchaki taraqqiy etmaydi, balki teleologik, ya’ni ma’lum bir magsad,
ideal tomon intilish orqali rivojlanadi. Shunday qilib, noosferaning teyyarcha konsepsiyasini
to'liq ravishda teleologik konsepsiya deyish mumkin. Noosfera ta’limoti rus faylasufi
V.L.Vernadskiy (1863-1945) tadqiqotlarida yana ham rivojlantirildi va mukammallashtirildi.
1925-yilda (ya’ni E.Lerua va P.Teyyar de Shardenlarning tadqiqotlari nashr etilmasdan avval)
«Insonning avtotrofligi» nomli maqolani e’lon qiladi. Vernadskiy uchun noosfera — bu faqat
inson ongi, inson tafakkurigagina bog'liq bo‘lmasdan, tabiiy jarayonlarning hayotda o‘z-o‘zidan
va aniq ravishda ro‘y berishi bilan bog‘liqdir[4], «bizning planetamizdagi yangi geologik
hodisadir»[5].

Noosfera konsepsiyasi taraqqgiyotining muhim ilmiy-falsafiy natijasi sifatida tabiat va
jamiyatning koevolyusiya (hamkorlikda, parallel, o‘zaro bog'liglikda rivojlanish)
nazariyasining shakllanganini eslab o‘tish mumkin. Bu ikki yirik tizimning bir-biriga qarshi
turishi va kurashi emas, balki ularning uzviy birligi insoniyatning keyingi taraqqiyotini
ta’'minlashi mumkin. “Noosferaviy bilim”, “noosferaviy dunyoqarash”, “noosferaviy faoliyat”
tushunchalari noosfera konsepsiyasining ijtimoiy deterministik jihatlari ekanligi muhim
ahamiyat kasb etadi.

Insoniyat sivilizatsiyasining global darajasiga javob beruvchi dunyoqarash tizimlari va
ma’naviy jarayonlarni falsafiy anglash zaruriyati bilan bog‘liqdir. V..Vernadskiy, biosferaning

noosferaga o‘tishi to‘g'risidagi ta’limotga asos solib, ilmiy fikr, insoniyat ongi, planetar
agllarning Yerning geologik tarixidagi rolini asoslab berishga imkon yaratuvchi yangi falsafiy
va umumilmiy yondashuvlarni kashf etdi. Lekin ensiklopedist-olimning g‘oyalari o'z davridan
yarim asrga o‘zib ketgan edi, hozirgi paytda bu g'oyalar zamonaviy fan yutugqlari, shuningdek
postmodern davri falsafiy fikrini hisobga olgan holda, rivojlantirilishi kerak.

Muhokama va natijalar. Hozirgi zamon ijtimoiy pessimizmi va optimizmi inson
aqglining imkoniyatlari, insoniyat tarixiy rivojlanishni tabiat bilan uyg‘un munosabatlar qurish
yo‘liga, ekologik yo‘lga yo‘naltirib yuborishi imkoniyatlari haqidagi tasavvurlar bilan bevosita
bogliqdir, bu esa insonning yangi turining — “noosferaviy insonning” (yoki “Noosfera odami”)
paydo bo‘lishidan darak beradi. Insonning mislsiz qudrati tufayli yangi xususiyatlarga
(fazilatlarga) ega bo‘lib borayotgan ongning kuchayib borishini tadqiq etish jamiyat hayotining
falsafiy, ijtimoiy-madaniy va ta’lim doiralari uchun hal etilishi kechiktirib bo‘lmaydigan
masaladir.

“Noosfera” tushunchasining keng umummadaniy muomalaga kirib borishi uni
terminologik jihatdan yanada aniqlashtirish zaruriyati tug‘ilgan. Bunday formal mantiqqa oid
ishning ikki yo‘lini ta’kidlab o‘tamiz: birinchidan, “noosfera” atamasining falsafiy adabiyotda
mavjud bo‘lgan mazmun va ma’nolarini anglab yetish; ikkinchidan, atamalar tizimini
belgilovchi xususiy so‘z yaratish (ijod etish) jarayoni. Bunda “noosfera” atamasi muqarrar
ravishda “Noosfera” degan nom bilan tutashadi, oz navbatida, ushbu ikki “bir-biriga qarama-
qarshi” bo‘lgan tushunchalar yordamida tashkil bo‘lgan semantik makonda terminologik to‘r

» o«

quriladi: “noosferaviy g'oya”, “Noosfera g'oyasi”, “noosferaviy reallik”, “noosferaviy qonun”,
“noosferaviy tizim”, “noosferaviy an’ana”, “noosferaviy imperativ”, “noosferaviy Universum” va
boshgqalar [2].

Hozirgi zamon noosferashunosligi (noosferologiya) oldida keng miqyosli masala turibdi:
barcha mumkin bo‘lgan tarixiy, praksiologik va gnoseologik cheklanganliklarni
(kamchiliklarni) hisobga olgan holda, V.I. Vernadskiyning biosferaning noosferaga o‘tishi
to‘grisidagi ta’limotini keng kolamda rivojlantirish, uni insonning kosmoplanetar
(noosferaviy) reallik sifatida namoyon bo‘luvchi olamga munosabatining vositasi (instrumenti)
qilish. Noosferaviy yondashuvlarning kengligi falsafiy, tarixiy, madaniyatshunoslikka oid,
ma’naviy dominantalarni o‘zgartirib yuboradi, ta’'limning yangi paradigmasining va unga mos
ravishda yangi “insoniy sifatning” shakllanishiga yordam beradi.

[jtimoiy ongning noosfera muammosiga xolisona, to‘g'ri munosabatda bo‘lishiga
erishish - rivojlanishi jarayonida boshi berk ko‘chalarni bartaraf qilishga harakat qilayotgan
hozirgi zamon texnogen sivilizatsiyasidagi jamiyat va tabiat o‘rtasidagi munosabatlar
rivojlanishining zamonaviy darajasiga muvofiq bo‘lgan dunyoqarashga oid izlanishlar
yo‘nalishidagi asosiy vazifalardan biridir.

Noosfera rivojlanishi endilikda ijtimoiy tizimdan tabiiy tizimga ko‘chadi va bunda
noosferaning tabiiy ekosistemalarni ta’'minlanishda koevolyutsiya nazariyasi ilgari surilmoqda.
Hozirda progressiv rivojlanish falsafasi barqarorlik uyg‘unlik falsafasiga o‘tmoqda. Insoniyat
0‘z aql-zakovati bilan turli darajadagi tizimlarni muvozanatga Kkeltirish, tabiat va jamiyatni
uyg‘unlashtirish yo‘llarini izlaydi. Butun biosferani yoki uning ayrim tarkibiy qismlarini
uyg‘unlashtirish (bunda ichki, tabiiy uyg‘unlik nazarda tutiladi) va tabiiy omillar va texnikaviy
omillar muvozanatini saqlash nazarda tutilmoqda. Bioevolyutsiya bilan texnoevolyutsiya

tezligi o‘rtasidagi farq katta (taxminan 30 baravar) bo‘lganida tabiat va jamiyatning
koevolyutsiyasi to‘g'risida gap yuritish noo‘rin [3].

[Imiy tafakkur masalasi bugungi kunda o‘ta dolzarb bo‘lib, uni tahlil qilish hozirgi davr
talabiga aylanib bormoqda. Bunda dunyoda yechimini topmagan ekologik muammolar xavfi
kuchayishiga qarab odamlar tang vaziyatdan chiqish yo‘llari haqida ko‘proq bosh qotira
boshladilar, uni bartaraf etish yo‘lida muayyan qadamlar tashlashga harakat qildilar. Shu
munosabat bilan to‘plangan tajribadan, o‘zgargan sharoitlardan o‘z vaqtida chiqarilgan to‘g‘ri
xulosalar aynigsa muhim ahamiyat kasb etadi.

Noosferani biosferadan ajraladigan, mustaqil mavjud bo‘lgan alohida qobiq yoki
borligga hech qanday aloqasi bo‘lmagan sof nazariy konstruksiya sifatida emas, balki
biosferaning bir holatdan boshqa holatga o‘tishi, buning natijasida butunlay yangicha sifat kasb
etishi sifatida tushunish lozim.

Demak biosfera va noosferaning sof geografik parametrlari mos kelmaydi.
V.I. Vernadskiy, noosfera haqida gapirganda, insoniyat dahshatli jahon urushini boshdan
kechirib, ma’naviy jihatdan o‘zgardi, ilmiy fikrning buyuk ahamiyatini tushunib yetdi, ilmiy
g'‘oya va yuksak axloqiy tamoyillarga muvofiq ish tutadi, deb umid qilgan edi. Ma’naviy va
ijtimoiy potensialni (salohiyatni) rivojlantirish va yuksaltirishsiz noosfera loyihasini amalga
oshirib bo‘lmaydi. Ana shuning uchun noosfera konsepsiyasini jamiyatda ijobiy ma’naviy va
ijtimoiy qadriyatlarni shakllantirish bilan bog‘lash lozim. Bugungi kunda, XXI asr boshida
umumbashariy noosfera g‘oyasi, insoniyatning umumiy aqli bilan boshqariladigan, kelajakdagi
ijtimoiy-tabiiy uyg‘unlikning ideal loyihasi bo‘lishi mumkin va bo‘lishi kerak [4].

Inson raketalar, sun’iy yo‘ldoshlar, orbital stansiyalar va boshqa kosmik texnikadan
foydalanib, tabiiy shakllangan biosfera chegaralaridan tashqariga chiqgadi, biroq, shu
biosferaning tarkibiy qismi sifatida, u o‘zining mazkur harakati bilan biosfera chegaralari -
uning yangi sifati chegaralarini ham kengaytiradi. Ayni vaqtda, jamiyat tabiat bilan o‘zaro
alogaga kirishib, biosferaga kirib boradi, uni yangicha mazmun bilan boyitib
«ijtimoiylashtiradi». Biosfera ijtimoiy borliq doirasiga tobora kuchliroq «tortiladi», uning
cheksiz rivojlanish va takomillashish jarayoni esa ijtimoiy jabhaga 0z ta’sirini ko‘rsatadi. Bunda
tabiatning bir qismi bo‘lgan inson mazkur jarayonni to‘xtata olmaydi. Zero, buning aksi inson
0‘z ijtimoiy borlig‘ini, binobarin, insoniy borlig‘ini ham to‘xtatishini anglatgan bo‘lar edi.

Shunday qilib, biosferaning noosferaga o‘tishi avvalambor inson o‘zining o‘zgartiruvchi
faoliyatida “Ziyon yetkazma” degan qoidaga so‘zsiz amal qilib, biosferaning ham, 0‘z-o‘zining
ham keyingi evolyutsiyasi uchun butun javobgarlikni 0z zimmasiga olishga majbur ekanligini
anglatadi. Bunday vazifani hal qilish uchun jamiyat hamda «jamiyat-tabiat» sistemasi haqida
keng bilimlarga ega bo‘lish talab etiladi. Aslida, mazkur bilimlar falsafiy, tabiiy, ijtimoiy va
texnik fanlarning mazmunini tashkil etadi. Bunda falsafaning aksiologik jihati — qadriyatlar va
axloqiy ideallarni belgilash, axloqiy qoidalar va tamoyillarni ta’riflash qobiliyati birinchi o‘ringa
chigadi [5].

Insoniyat jiddiy ekologik tangliklar xavfi bilan to‘qnash kelgach, odamlar xulqg-
atvorining axloqiy tomoni ayniqsa muhim ahamiyat kasb etdi va endilikda «jamiyat-tabiat»
tizimida muammolar keskinlashuvidan oldingiga qaraganda o‘zgacha ma’noga ega, zero,
yuqorida qayd etib o‘tilganidek, inson o'z faoliyatida asosiy e’tiborni biosferaga qaratishi lozim.
Yuzaga kelgan vaziyatda bu odamlarning yangicha axloqqa asoslangan tegishli xulq-atvorini
taqozo etuvchi obyektiv zaruriyatdir. Mazkur axloq insoniyat bu sohada erishgan eng sara

yutuglarni aks ettiribgina qolmasdan, balki hozirgi hayotning eng muhim muammolarini ham
hisobga olishi lozim.

[jtimoiy hayotga ham, inson mavjudligining tabiiy sharoitlariga ham tegishli bo‘lgan bu
axlogiy qonunga o‘z holicha rioya qilish ekologiyaning barcha muammolarini bartaraf etishni
uzil-kesil kafolatlovchi birdan-bir va shak-shubhasiz talab hisoblanmaydi. Ammo har bir inson
va butun jahon hamjamiyati tomonidan odamlarning tabiat bilan munosabatlarida asos qilib
olingan taqdirda, u mugqarrar tarzda turli mamlakatlar va xalqlarni shunday bir holatga
keltiradiki, ular o‘zining tabiatni o‘zgartiruvchi siyosatini mazkur qonunga muvofiq gayta
tuzishga majbur bo‘ladi, shu tariqa jahon hamjamiyatiga yanada faolroq birlashish yo‘lidagi
ekologik g‘ov-to‘siqlarni bartaraf etadi. Aks holda nafagat noosferaga erishish, balki
umuminsoniy muammolarni hal gilish ham mumkin emas. Darhaqigat, 2015-yil sentyabrida
jahon yetakchilari tomonidan Birlashgan Millatlar Tashkiloti rahbarligi ostida qabul qilingan
2030-yilga gqadar barqaror rivojlanish sohasida kun tartibi kuchga kirdi. Yangi kun tartibi - bu
mamlakatlarni barqaror rivojlanishning 17 maqsadiga erishish ustidan ishni boshlashga
chaqirishdir. Ushbu muammolarni hal qilish borasida, O‘zbekiston Respublikasi 2015-yildan
keyingi davrda BMT tomonidan 2030-yilgacha mo‘ljallangan 17 ta maqsad va 169 ta
vazifalardan iborat barqaror rivojlanish dasturini qo‘llab-quvvatlab, barqaror rivojlanishning
uchta sohalari (igtisodiy, ekologik va ijtimoiy) bo‘yicha kompleks ishlarni olib borishini ma’lum
qildi. Shu jihatdan, O‘zbekiston Respublikasi Vazirlar Mahkamasining 2018-yil 20-oktyabrda
“2030-yilgacha bo‘lgan davrda barqaror rivojlanish sohasidagi milliy maqsad va vazifalarni
amalga oshirish chora-tadbirlari to‘g'risida”’gi 841-sonli qarorida[6] belgilangan chora-
tadbirlar rejasi ham ahamiyatlidir. Vazirlar Mahkamasining 2018-yil 20-oktyabrdagi 841-sonli
qaroriga 1-ilovada 2030-yilgacha bo‘lgan davrda barqaror rivojlanish sohasidagi milliy maqsad
va vazifalar va yo‘l xaritasi ishlab chiqilgan. Mazkur Maqgsad va vazifalarning tartib raqgamlari
2015-yil sentyabr oyida BMT sammitida gqabul gilingan Barqaror rivojlanish global maqgsadlari
tartib raqamlariga to‘la mos keladi.

Shu o‘rinda, insoniyat o‘zini o‘zi tashkil etuvchi jonli tizim sifatida oz mavjudligi uchun
kurash olib bormoqda, yaxshiroq kelajakka erishishga harakat qgilmoqda. Bunda hozirgi
globallashuv jarayonlari va ular yuzaga Kkeltirayotgan turli muammolar insoniyat oldida
tarqoqlik va ixtiloflarni yengib, o‘z birligi sari harakat qilish, ayni vaqtda madaniyatlar, asriy
an’analarning o‘ziga xosligini, ayrim millatlar va xalqlarning xususiyatlarini saqlashdan boshqa
chora qoldirayotgani yo‘q. Bunday birlashuvga fagat umuminsoniy qadriyatlarni e’tirof etish va
ularga rioya qilish orqali erishish mumkin.[6]

Xulosa. Shu jihatdan, Noosfera insoniyat ijtimoiy-tarixiy taraqqgiyotning muayyan
zaruriy bosqichi bo‘lib, unda inson va tabiat dialogi yangicha mazmun kasb etadi va barqgaror
rivojlanish g‘oyasiga muvofiqligi tagazolanadigan fenomen, deb ta’kidlab ko‘rsatishimiz
o‘rinlidir. Noosfera konsepsiyasi doirasida barqaror rivojlanish paradigmasini tizimli ravishda
tadqiq qilish lozim. Shu o‘rinda noosfera tabiat va jamiyat o‘zaro aloqadorligi va birligi sifatidagi
yaxlit hodisa hisoblanadi. Darhaqiqat, Noosfera o‘ziga xos ochiq sistema sifatida quyidagi
tarkibiy elementlardan iborat: sotsiosfera, etnosfera, texnosfera, infosfera; noosfera, barqaror
rivojlanish - jamiyat, tabiat va inson tizimida o‘zaro sabab-oqibat va zaruriyat orqgali amalga
oshishi cheklanmasdan, balki, bu o‘rinda bifurkatsiya va xaos jarayonlarini ham hisobga olishni
talab etadi. Bunga hozirgi ijtimoiy-ekologik inqiroz holati misol bo‘la oladi.

